
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Чир ӱстӱнде кізі ле сағыстығ полча. Аннаңар даа 
неке хакас тілінде чалғыс ле кізі «кем?» сурыға 
нандырча, пасхазы прай «ниме?» тіп. Аймах-пасха 
аң-хустарның хыринда кізі прай нимені сағынып 
толдырча. 

Чуртаста полған на кізі сағызы паза хыйғазы 
пастыра пасхалылча. Ол «хыйға» тіпчеткен ниме 
полған на кізее чир-чайааннаң паза іӌе-пабанаң 
пирілче. Аннаңар пірее кізілер морсымнығ кибелістер 
паза хынығ чоохтар пасчалар, пасхалары сіліг 
хоостапчалар. 

Че постың чуртазында пӧзік чидіглерге чидер ӱчӱн 
полған на кізі кӱстенерге ирек. Ол «пирілген 
хыйғаны» хайди даа алғыдарға кирек. Аннаңар сын 
хыйға кізілер постарына сыбыра пӧзік пӧгіннер 
турғысчалар. Аннаң чуртас тооза ол пӧгіннерні 
толдырарға кӱстенчелер. 

Іди ӱгреністе олар пистерге ле ӱгренерге 
сіренчелер, марығласта, тізең, чиңісчі поларға прай 
кӱстерін салчалар. 

Че кізі арғаас полза, ол пірдее хыйға пол полбас. 

Пу сығарыста син хыйға кізілернеңер піліп 
аларзың, кізінің миизін тоғындыртчатхан, 
сағындыртчатхан аймах-пасха ойынарнаң, 
таптырғастарнаң паза наа кинделернең танызып 
аларзың. 

Син хыйға поларға сағынчатсаң хығыр пу 
газетаны! 

«Хығыр! Сағын! 
Чалтанма!» 

ʇʆɿʅɸɺɸʊɽʃʔʅɸʗ ʀ ʈɸɿɺʃɽʂɸʊɽʃʔʅɸʗ ɻɸɿɽʊɸ  

ʜʣʷ ʶʥʳʭ ʯʠʪʘʪʝʣʝʡ ʈʝʩʧʫʙʣʠʢʠ ʍʘʢʘʩʠʷ 

Пу сығарыста:  
 
¶ Литературадағы хыйға матырлар 

¶ Кинделер олтырығы 

¶ Хығырығӌыларның чӧптері 

¶ Кинденің орта хығырӌаң 
оңдайлары 

¶ Сағаа прай нимені хынығ піліп 
аларға  

¶ Музейлер  

¶ Вундеркиндтер  

¶ Орындағы хабарлар 

¶ Хыйғаӌах  аң – хустар 

¶ Хакас чирінің поғдархазы 

¶ Календарьны кöрiбiзеең  

 

http://страна-читалия.рф/


Наукада хыйға кізілер кӧп полчалар. Оларның 
істезіг тоғыстары, тізең, прай тилекейге сабланчалар. 
Андағ  саблығ кізілернеңер писательлер постарының 
чоохтарында, романнарында 
пасчалар. 

Сағамғы хығырығӌыларның 
аразында литературада Шерлок 
Холмс матырға турар кізі чоғыл тіп 
санапчалар. Істізігӌі Шерлок 
Холмстаңар писатель Артур Конан 
Дойл пас салған. (Анзынаңар 
толдыразынаң 25-ӌі сығарыста «Страна Читалия» 
газетада хығыраңар). 

Профессор Преображенский 

Филипп Филиппович 

Пу хыйға матыр «Адайның чӱрее» 
тіп фантастическай улуғ чоохта 
тоғасча. Аны писатель Михаил 
Булгаков пас салған. 

Анда Филипп Преображенский 
саблығ имӌі, хирург полча. 

Писатель, тізең, хығырығӌының істезіг тоғызынаң 
таныстырча. Ол адайны… кізее айландырча. 

Хыйға имӌінің істезіг тоғызы нименең тоозыл 
парғанын «Адайның чӱрее» киндені тооза 
хығырыбысхан соонда ла піліп аларға чарир. 

Пу улуғ чоох пастыра 1988 чылда хоос фильм 
суурылған. 

Имӌі Сальватор 

Писатель Александр Беляев «Кізі 
- амфибия» тіп сағынып алған 
фантастика романында ідӧк хыйға 
имӌі матырнаңар пасча. 

Ол Сальватор имӌі уғаа пай кізі 
полча. ХХ в. пасталчатханда 
Аргентинада чуртаан. Анда аның 
ӧрге осхас, улуғ иб пар полған. 
Тураның пір чардығында ол істезіглер апарӌаң. 
Ӧӧнінде имӌі матыр аңнар-хустарның істіндегі паар-
чӱректерін пасха аң-хустарға турғыс саларынаң 
айғасчаң. Аның ӱчӱн ол хазааларында, садтарында 
аймах-пасха аң-хустар тутчаң. 

Іди Сальватор істезіг апарып кізі – амфибияны 
чайап алча. Ол кем андағ полча, анзын син «Кізі - 
амфибия» киндені хығырзаң піліп аларзың.  

Пу романнаң хоостыра 1966 чылда ідӧк хоос 
фильм суурылған. 

Профессор Енотов Иван Гермогенович 

Пу хыйға матыр «Кариктің паза Валяның 
хайхастығ чорыхтары» тіп нымах осхас улуғ чоохта 
тоғасча. Аны пистель Ян Ларри пас салған 

Ӧӧн матыр улуғ частығ профессор полча. Ол 
позының прай чуртазында хурт-хоостарны істесче. 
Че ӧӧн тоғызында ол кізіні  хурт-хоос синіне 
синдірібісче.  

Хурт-хоос осхас кічиӌек пол парған кізі нандыра 
сын позына айланған ма алай ба 
чох па, анзын син, ідӧк пу киндені 
хығырып алзаң піліп аларзың. Пу 
нымах осхас улуғ чоох хоостыра 

хоос фильм 1987 чылда турғызылған. 

Істезігӌі Гриффин 

Пу матырны писатель Герберт 
Уэлс «Кӧрінминчеткен кізі» тіп 
фантастика романында чайап алған. 

 Матыр Гриффин имӌілер 
университедінде ӱгренче. Ол 
пірдеезіне кӧрінминчеткен кізіні чайап 
аларға пӧгінче. Турғызылған пӧгінің ӱчӱн ол оғырға 
даа, кізіні дее ӧдірерге тимде полча. 

Кӧрінминчеткен кізі пол парып, ол пайып аларға 
сағынча. 

Хығыр пу киндені – хынығ полар! 

Изен, аарлығ минің хығырығӌым!  

Сағаа хатап Настя пасча. 

Пӱӱн мин сині постың сағызын 
алғытчатхан кинделернең таныстырам. Ол аймах-
пасха энциклопедиялар паза справочниктер 
полчалар. 

Пастағы кинде «Азбука науки для юных 
гениев» тіп адалча. Ол чир-чайааннаң паза тиксі 
тилекейнең таныстырча. Пу кинде нинӌе-нинӌе 
кинденең пӱтче. Оларның санында: 
«Занимательная арифметика», 
«Занимательная химия», «Весёлые 
задачи».  

Аймах-пасха тирең ойыннар, 
таптырғастар пӧгерге хынчатсаң сағаа 
хайди даа «Занимательная физика» 
кинденең танызып аларға кирек. Анда 
кізі миизін тоғындыртчатхан ойыннар 
кірчелер паза аны хығырыбысхан 
соонда, син хайдағ пус ізіг суғда 
хайылбин чатханын піліп аларзың алай ба ноға тимір 
чол чайғызын узун пол парча, хысхызын, тізең, 
хысхаӌах. 

Син чир-чайаанға, аң-хустарға 
хынчатсаң,  «Удивительные 
явления природы» тіп киндені 
хығыр. Аны Оксана Ларина паза 
Галина Мошенская тимнеп 
сығарыбысханнар. Анда кізі 
хараана кӧрінминчеткен чахайахтар, 
ӧзімнер аразында, аңнар паза хурт-
хоостар, тигірде паза суғда 
полчатхан чазыт ниме-нооларнаңар 

піліп аларзың. 

Ниме полар килер туста піліп аларға сағынчатсаң 
«Узнай мир» киндені хығыр. 

Ол нинӌе-нинӌе кинденің пӱтче. Кӧзідімге, 
«Нанотехнологии: настоящее и будущее» тіп 
энциклопедияда  кізілер ӱр чуртирлар ба алай саңай 
пір дее ӱребістер бе тіп пазылча. 

Ибдегі тоғысты толдырарға сағаа «Современная 
школьная энциклопедия» полыс турар. Кӧзідімге, 
тархын уроктарына тимненчетсе, «Российская 
история» тіп энциклопедияны хығыр. 

Аарлығ хығырығӌы, хоза пілістер пирчеткен 
кинделерні хайди дее хығыр. Олар сағаа хыйға 
поларға полызарлар! 

 

 

 



 

 

 

 

 

Дроздова Диана,15 час, Абан 
город. 

«Минің кӧңніме «170 самых сложных 
головоломок» тіп кинде кірген. Анда кізі 
пазына тыс пирбинчеткен ребустар, 
аймах-пасха таптырғастар киріл 

парғаннар. Оларның хай піреелері мағаа сидік 
пілдірткеннер, піреелері, тізең, саңай нииктер. Ол 
кинденің кистінде полған на таптырғастың нандырии 
пирілче. Ол хоостыра постың орта алай ба саба 
нандырғанын сыныхтирға чарир. Мин прайзына пу 
киндені хайди дее хығырып аларға чӧп пирчем». 

Торбостаева Мария,  

Ағбан город. 

«Мин аңнарнаңар хығырарға уғаа 
тың хынчам. Олар пістің кічіг 
туңмаларыбыс полчалар. «Звери 
мира» тіп киндеде тилекейдегі 
чапсых аңнарнаңар искірілче. Прай 
аңарның аразында минің кӧңніме тигр кірче. Тигр – 
ол улуғ хоосха паза кӱстіг аңнарның пірсі полча. Пу 
киндеде полған на аңның ӧңніг сомы пирілче. 
Аннаңар хығырарға уғаа хынығ.  Энциклопедияларны 
хығыраңар, олар піске наа пілістер пирчелер». 

 
 
 
 
 
Справочнай литература – ол ниме андағ? 
Ол кинделерні ортызынаң алай ба кистінең дее 

хығырырып пастирға чарир. Пірее сӧстің тузазын 
алай ба хайди пазылчатханын пілбинчетсең, сӧсті 
анда таап аларға чарир. Аның пасха, анда тархында 

полған киректертердеңер 
пазылча. 

Сӧстік – ол сӧстер 
чыындызы. Олар прайзы 
алфавит пастыра 
пирілчелер. Пӱӱнгі кӱнде 

аймах-пасха сӧстектер парлар. Ӧӧнінде олар ікі 
чардыхха чарылчалар: лингвистическай паза 
энциклопедическай сӧстіктер. Лингвистическай 
сӧстіктер тілдең палғалыстығлар. 
Энциклопедическай – наука терминнері, тархан 
киректері пирілчелер паза саблығ кізілернеңер 
искірілчелер. Сӧстіктер паза энциклопедиялар ікі 
ондайнаң пӱтчелер. Пастағызы алфавитнай адалча, 
ікінӌізі – систематическай. 
 
 
 
 
 
Син пілчезің… 

¶ XVIIIв. 30-40 чылларында франциядағы инженер 
Жак де Вакангон нинӌе-нинӌе робот чайап алған. 
Оларның пірсі флейтанаң ойнаан, ікінӌізі – 
барабаннаң; 

¶ Саблығ істезігӌі Андре-Мари Ампер, пасха 
істезігӌілерӧк чіли ундутчыл полған. Пірісінде ол, 
позының ибінең сығып, ізікте «Ампер ибде иирде 

ле полар» тіп пас салған. Анаң ибзер сала ирте 
килгенде, ол пічікте хығырып, туразар кірбин 
айланып, нандыра пас салыбысхан. Ол позы 
Ампер полчатханын ундут салған; 

¶ Саблығ химик Дмитрий Менделеев ус холлығ кізі 
полтыр. Ол чемоданнар итчең; 

¶ Саблығ кӧгӌі Вольфган Амадей Моцарт 5 
частығдаң сығара кӧглер чайап сыхтыр. 

  

 

 

Халғанӌы чылларда тилекейде  

наука музейлері азылчалар. Таныхтирға кирек, оларның 
кӧбізі Россияда орныхчалар. Анзы мындағы істізігӌіглер 
ӧткін тоғынчатханнаңар киречілепче. 

Митя аӌаның таптырғастар музей-студиязы 

(Россия, Москва город) 

Пу музей 2007 чылда тоғынып 
пастаан. Аның тӧстегӌiзі Дмитрий  
Львович Певницкий полча алай ба 
Митя аӌа. Музей азар алнында ол 
Москвадағы чайаачы олғаннарның туразындағы  наа 
ойыннар лабораториязының устағӌызы полған. 

Музейнiң ӧӧн пӧгiнi – полған на экспонаты холда 
тудып алары, анаң оларнаң ойнап аларға чарадылча 
паза пос холынаң чайап аларға оңдай пирiлче. 

Музейде чапчаң сағынарға паза холдаң табырах 
тоғынарға ӱгретчеткен ойыннар пар. 

«Экспериментаниум» тiп наука музейi 

(Россия, Москва город) 

Пу музей 2011 чылда азылған. Анда 
ойын пастыра кiзiнiң идi-сӧӧгiнiң 
пӱдiзiнең танызып аларға чарир. Аның 
пасха, хайди порааннар, улуғ чиллер 
пӱтчеткенiн кӧрiп аларға паза постың 
холында чалынны тудып аларға алай ба пулутты 
пӱдiрiп аларға чарир. 

Хыйға сағыстығларның  

чоннар аразындағы музейi  

(Моол чирi, Улан-Батор город) 

Пу музей 1990 чылда 
тӧстелген. Ол чыл анда 
«Моолларның нымахтары» тiп 
улуғ пайрам ирткен. Музейнiң 
тӧстегӌiзi Мунх-Этигел Тумэном-Илзы полған. Ол 
таптырғастарны 1955 чылдаң сығара чыған. Пӱӱнгi  
кӱнде анда 11 муң артиинаң таптырғас саналча. 
Олар 150 хазнадаң чыылғаннар. 

Экспонаттарның аразында илееде кӧп 
моолларның ойнаӌахтары, таптырғастары паза 
миистi тоғындырчатхан аймах-пасха ойыннар пар. 
Анаң пасха, музейде шахматалар пар. Кӧбiзi  
ағастаң, сӧӧктең, тимiрдең, тастаң идiлгеннер. Хай 
пiрее шахматалар, тiзең, постары таптырғас 
полчалар. Оларнаң ойнир алнында шахматалар 
чардызын, анаң фигураларын чыып аларға 
киректiлче. 

 

 

 

«Вундеркиндтер» - ол хайхастығ олған. Андағ  палалар 
тӧрир-тӧрiбiстен хыйға полчалар, кiчiгеӧк наукада пӧзiк 
чидiглерге читчелер. 

Акрит Пран Джасвал 1993 чылда Индияда 
тӧреен. Позының пастағы операциязын читi частығда 
иткен, сынында ол туста пу пала имӌi дее полбаан. 



 

Че чон аразында аны прайзы хыйға 
имӌi тiп санаӌаңнар. 12 частығда 
Акран оолах имӌiлернiң 
университедiнзер кiрiп алған. 
Сағамғы туста ол рак ағырығдаң им 
тiлепче. 

Джейкоб Барнет 1999 
чылда США-да тӧреен. Ол iкi 
частығ полғанда, имӌiлер ағаа 
аар аутизм ағырығдаң ағырча 
тiп чарадығ сығарғаннар. Пу 
ағырығдаң ағырыбысхан пала 
чоохтанминӌа паза хығыр полбинӌа. Че 3 частығда 
имӌiлернiң алӌаастанғаны сығыс килген. Оолағас 
алфавиттiң прай букваларын пiлген. 10 частығда ол 
Индианаполистең университедiнзер ӱгренерге кiрiп 
алған. Сағамғы кӱнде ол квантовай физиказынаң 
айғасча. 

 

 
 

Олғаннарнаңар искiрiглер 

Кривошеин Григорий, 17 час. 
Ағбан город. 

Хығырарға хынча, англия тiлiн 
ӱгренче, школада прай 
предметтерӌе чахсы ӱгренче. 
Позының чуртазын физикадаң 
палғалыстырарға пӧгiнче. Ол ӱгренӌiлернiң Россия 
синiндегi олимпиадазында iкi хатап математикаӌа 
чиңiсчi полған. Анаң пасха ол англия тiлiнең 
марығларында ӧткiн араласча. Пос туста Гриша 
хынған адайынаң айғасча паза кинделер хығырча. 

Злотникова Инна,13 час, 

Шира аал. 

 Библиотеказар пастағы класстаң 
сығара чӧрче. Пӱӱнге кӱнге ол 300-че 
кинде хығыр салған. Хығырған 
кинделер хоостыра ол 
библиотекарьларға позының сағызын 
хынып читiр пирче паза ол наа сыххан 
кинделернiң танысча. Инна хызыӌах 
уғаа чоохчыл пала. Пос туста ол хоостапча, чоохтар 
паза кибiлестер пасча, фортепьянадаң ойнирға 
ӱгренче паза баскетбол ойнапча. 

 

 
 

Чир ӱстӱнде кiзi позын прайзынаң хыйға тiп санапча, че 
аң-хустар даа аразында хай пiрее хыйғаӌахтар тоғасчалар. 
Оларның аразында кiзiге тӧӧй обезьяналарны таныхтиға 
чарир. Олар постың хыйғазы пастыра кiзiнiң соонда iкiнӌi 
орындалар. 

Кӧзiдiмге, орангутан алай ба 
«арығдағы кiзi». Тiзi орангутаннар 
постарынаң палаларын постаң 
полғанча ӧскiрчелер. Ол тус аразына 
олар ағастар аразында чуртирға 

паза даа пасха нимее палаларын 
ӱгретчелер. 

Хустар аразында харға хыйға хус 
саналча. Пiрее хузухты тумзуғынаң 
оот полбинчатса, ол аның хада 

тигiрзер кӧдiрiлiп, ӧӧртiн хатығ 
чирзер тастапча.  

Дельфиннер iдок хыйғаӌахтар 
тiп саналчалар. Олар кiзее 
паарсахтар, ойнирға хынчалар. 

Дельфиннер суғда пурлухчатхан кiзiлерге чарзар 
сығарға полыс пирчелер.  

 

 

Андағларның санына саблығ тюрколог Н.Ф. 
Катанов кiрче. Ол хакас чирiнiң пай 
тархынын кӧре паза пазылбин 
пӱткен чайаачызың исте, аймах-
пасха кинделер хығырып - наукаа 
тартылған. 

Пастағы ӱгредиин Хызылчардағы 
гимназияда алған. Анда Николай 
Фёдорович 8 чыл ӱгренген. Ол тус 
аразына пiр урок таа иртiрбеен. 
Гимназияда хакастарның сиспектерiн, сӧпектерiн пас 
сыххан.  

21 частығда Николай Катанов позының пастағы 
наука тоғызын пас салған - «Хамның кип азағы».  

Хызылчардағы гимназияны алтын медальға 
тоозыбысхан, соонда Санкт-Петерургтағы 
императорскай университете ӱгренген.  

Таныхтирға кирек Н.Ф. Катанов 114 тiл пiлген. 

1893 чылда ол Казаньдағы университете iскеркi 
тiллернiң ӱгретчiзi полып тоғынған. 

Н.Ф. Катанов тиксi наукаа 40 чыл азыра пир 
салған. 

Аның библиотеказына 9 муңӌа кинде кiрген. 
Оларның кӧбiзi аймах-пасха хан тiллерiне тілбестіл  
парғаннар. 

Пӱӱнгi кӱнде Н.Ф.Катановтың библиотеказы 
Стамбулдағы университетте орныхча. Андар сағам 
22 тiлдең пазылған 7356 кинде кiрче. 

 

 
 

 
 

Наука хаӌан тӧстелген? Пу сурыға 
пӱӱнгi кӱнде пiрдеезi нандыр полбас 
неке. 

Пӱӱн пiс сiрернi саблығ Иван 
Петрович Кулибиннең таныстырчабыс.  

Ол 21 апрельде 1735 чылда тӧреен. Ӱгредии пӧзiк 
полбаан. Ол табырах хығырарға паза санирға 
оңнаӌаң. Кiчiгде ол пастағы частарны сайбабысчаң, 
анаң оларны нандыра чыып салӌаң. Пола-пола ол 
частар киреенде прайзынаң артых оңар 
сыххан.Частар тыхтап паза наа частар пӱдіріп, ол 
позына ахча тоғынып пастаан. 

1767 чылда Индіркі Новгородсар ІІ- ӌі Екатерина 
килген. Хан ипчіні удурлирға – город прай чазал 
парған. Ус холлығ кізілер ағаа сыйыхтар тимнеп 
салғаннар. Оларның санында И.П. Кулибин полған. 
Ол ағаа алтын час сыйлап пирген. Час хас 
нымырхазы синінӌе, час – секунда кӧзітче паза 
кӧглер толдырча. Аның  пасха Иван Кулибин хан 
ипчее позы иткен микроскоп, телескоп паза 
электрическай машинка сыйлаан. 

Иван Петрович Кулибиннің узы чир ӱстӱне тараан. 

 

Хығыраар! Ачых-чарых полыар! 

Приложение ни хакасском языке 
к познавательной и развлекательной газете 

 «Страна Читалия»  
Переводчик Боргоякова Н.В. 


